
Aidhm an Phlean 

 
Buanú agus láidriú na Gaeilge mar theanga pobail Thoraí 

 

 

 

 

Príomhspriocanna an Phlean 

 

¶ Go mbeidh Gaeilge á húsáid go rialta ag gach duine i dToraigh 
 

¶ Go mbeidh ardú 5% tagtha ar an ráta de 74.6% a labhraíonn Gaeilge gach lá i dToraigh 
thar thréimhse an phlean seo 
 

¶ Go mbeidh ceangal déanta idir saol an aosa óig ar an oileán agus an Ghaeilge  

Focal Buíochais 
 
Ba mhaith liom mar Chathaoirleach ar Choiste Pleanála Teanga Thoraí buíochas a ghabháil le gach 
duine a chuidigh an Plean Teanga seo a ullmhú do Limistéar Pleanála Teanga Thoraí.  
 
Tá sé aitheanta le blianta fada go bhfuil an Ghaeilge iontach láidir againn anseo ar an oileán agus 
tá sé seo anois cruthaithe sa taighde a rinneadh agus an plean seo á ullmhú. Thaispeáin torthaí 
daonáirimh na bliana 2016 go bhfuil 87.7% den phobal seo os cionn 3 bliana ábalta Gaeilge a 
labhairt, rud a fhágann gurb í Toraigh ceann de na ceantracha Gaeltachta is láidre sa tír. Deirtear 
gur beatha teanga í a labhairt agus bunaithe air sin is cúis bróid dúinn go bhfuil an Ghaeilge beo 
agus slán anseo i dToraigh. 
 
Is é ceann de na príomhspriocanna atá sa Phlean Teanga seo ná go mbeidh Gaeilge á húsáid go 
rialta ag gach duine ar an oileán agus tá sraith beart le cur i bhfeidhm a thabharfaidh uchtach 
agus muinín do na daoine atá ag foghlaim Gaeilge í a úsáid ar an oileán gach lá. Thaispeáin an 
daonáireamh deireanach go labhraíonn 74.6% de na daoine anseo Gaeilge gach lá. Tá sé mar 
aidhm againn an ráta sin a ardú go 90% taobh istigh de sheacht mbliana. Sin ráite, tá dúshlán 
mhór romhainn an saibhreas teanga atá againn a aistriú chuig an chéad ghlúin eile. 
 
Tá sé mar sprioc againn fosta sa phlean seo go ndéanfaidh muid ceangal idir saol an aosa óig ar 
an oileán agus an Ghaeilge. Aithníonn muid, má tá an saibhreas teanga agus cultúrtha atá againn 
anseo i dToraigh le coinneáil slán, go bhfuil muid ag brath ar an ghlúin óg an meas céanna a bheith 
acu ar an Ghaeilge agus atá againne agus a bhí ag na glúnta a chuaigh romhainn. Tá gníomhartha 
le cur i bhfeidhm sa Phlean seo atá bunaithe ar riachtanais an aosa óig agus a dhéanfaidh ceangal 
idir ár gcultúr Gaelach agus saol aos óg na linne seo.   
 
.ŀ ƳƘŀƛǘƘ ƭƛƻƳΣ ǘƘŀǊ ŎŜŀƴƴ ŀƴ ŎƘƻƛǎǘŜΣ ōǳƝƻŎƘŀǎ ŀ ǘƘŀōƘŀƛǊǘ Řƻƴ ǇƘƻōŀƭ ŀ ŘΩŦƘǊŜŀǎǘŀƭ ŀǊ ƴŀ 
cruinnithe eolais uilig agus do gach duine a ghlac páirt sa suirbhé pobail a rinne muid. Bhí an  
t-ionchur pobail sin riachtanach dúinn chun a chinntiú go mbeadh plean againn atá ábalta freastal 
ar mhianta an phobail. 
 
Thug Údarás na Gaeltachta, go speisialta Hannah Ní Dhoimhín, Anna Uí Dhochartaigh agus 
Séamas Ó Gallachóir cuid mhór cuidithe dúinn agus an plean á ullmhú. 

Beidh Comharchumann Thoraí CTR ag feidhmiú mar cheanneagraíocht agus freagrach as an 
phlean a chur i bhfeidhm. Tá sé tábhachtach go mbeidh ceangal idir buanú na teanga agus 
forbairtí eile a bhéas á gcur i gcrích ag an Chomharchumann le linn thréimhse fheidhmithe seacht 
mbliana an Phlean Teanga. 

Ar deireadh, tá muidne mar choiste, bródúil as an phlean atá ullmhaithe agus tá muid ag súil go 
mór le tús a chur leis an phróiseas fheidhmithe agus níl aon dabht ná go láidreoidh sé teanga, 
cultúr agus pobal an oileáin seo don todhchaí.   
 
Colm Joe Mac Ruairí, Cathaoirleach 

1. Cúlra an Phróisis Pleanála Teanga  

 

1.1 Bunreacht na hÉireann 1937 

Deirtear, in Airteagal 8 de Bhunreacht na hÉireann gurb í an Ghaeilge teanga náisiúnta agus 
príomhtheanga oifigiúil na tíre agus glactar leis an Bhéarla mar theanga oifigiúil eile. (Rialtas na 
hÉireann, 2012). 

 

1.2 Coimisiún na Gaeltachta 2002 

Mar gheall ar an mheath leanúnach a bhí ag teacht ar an teanga agus tuiscint go raibh gá le 
hionchur láidir Stáit bunaíodh Coimisiún na Gaeltachta sa bhliain 2000 chun moltaí a dhéanamh 
chun ról na Gaeilge sa Ghaeltacht a neartú. Bhí 19 moladh ar fad sa tuŀƛǊƛǎŎ ŀ ŘΩŦƘƻƛƭǎƛƎƘ ŀƴ 
Coimisiún i 2002, ina measc, moladh go ndearbhódh Acht na dTeangacha Oifigiúla 2003 
(Comhionannas) cearta an duine aonair ar sheirbhísí trí Ghaeilge agus chuige sin go mbunófaí 
Oifig an Choimisinéara Teanga mar chuid den Acht (An Roinn Cultúr, Oidhreachta agus 
Gaeltachta, 2002) 

 

1.3 Acht na dTeangacha Oifigiúla 2003 

Síníodh Acht na dTeangacha Oifigiúla ina dhlí i 2003. Is reachtaíocht thábhachtach atá ann maidir 
leis an Ghaeilge agus mar a bhaineann sí leis an rialtas agus leis na cúirteanna, le comhlachtaí 
poiblí, le bunú Oifig an Choimisinéara do na teangacha oifigiúla, agus le logainmneacha. (Oifig an 
Coimisinéir Teanga. 2003)  

Is í an phríomhaidhm atá leis an Acht ná go gcuirfí le líon agus caighdeán na seirbhísí poiblí trí 
mheán na Gaeilge. (Walsh, 2011) 

I 2007 tugadh aitheantas don Ghaeilge mar theanga oifigiúil oibre de chuid an Aontas Eorpaigh. 

 

1.4 An Straitéis 20 Bliain don Ghaeilge 2010-2030  

Tugadh faoin Staidéar Cuimsitheach Teangeolaíoch ar Úsáid na Gaeilge sa Ghaeltacht le linn na 
mblianta 2004 agus 2006 mar thoradh ar mholadh Choimisiún na Gaeltachta 2002 chun léargas 
cuimsitheach a chur ar fáil don Stáit i dtaca le húsáid na Gaeilge sa Ghaeltacht chomhaimseartha.  

Sŀ ōƘƭƛŀƛƴ нлмлΣ ŘΩŦƘƻƛƭǎƛƎƘ ŀƴ Rialtas An Straitéis 20 Bliain don Ghaeilge 2010-2030. Leagadh 
amach sa Straitéis aidhm pholasaí an Rialtais chun úsáid na Gaeilge a mhéadú agus an cur chuige 
chun dul i ngleic leis an ghéarchéim a bhí ann maidir le hinmharthanacht na Gaeilge sa phobal 

agus sa teaghlach. (An Roinn Cumarsáide, Gníomhaithe ar son na hAeráide agus Comhshaoil, 
2016) 

1.5 Acht na Gaeltachta, 2012  

Tháinig Acht na Gaeltachta i bhfeidhm sa bhliain 2012 chun leasuithe a chur i bhfeidhm i dtaca le 
sainmhíniú úr don Ghaeltacht, struchtúr agus feidhmeanna Údarás na Gaeltachta agus cur i 
bhfeidhm An Straitéis 20 Bliain don Ghaeilge.  

Aithnítear san Acht fosta 26 Limistéar Pleanála Teanga agus cuireann an tAcht bonn reachtúil 
faoin phróiseas pleanála teanga sna Limistéir Pleanála Teanga sin, sna Bailte Seirbhíse Gaeltachta 
agus sna Líonraí Gaeilge (Rialtas na hÉireann, 2012) 

 

 1.6 An Polasaí don Oideachas Gaeltachta 2017-2022  

I ndiaidh tabhairt faoi phróiseas fada comhairliúcháin seoladh an Polasaí don Oideachas 
Gaeltachta 2017-2022 i mí Dheireadh Fómhair 2016.  

Faoin pholasaí seo tá cuireadh tugtha do bƘǳƴǎŎƻƛƭŜŀƴƴŀ ŀƎǳǎ ŘΩiarbhunscoileanna atá lonnaithe 
taobh istigh de theorainn oifigiúil na Gaeltachta iarratas a dhéanamh chun páirt a ghlacadh sa 
Scéim Aitheantais Scoileanna Gaeltachta. Faoin scéim seo bainfear aitheantas amach atá 
bunaithe ar chritéir faoi leith a bhaineann le cúrsaí teanga sna scoileanna. Beidh impleachtaí aige 
seo don phróiseas pleanála teanga sa Ghaeltacht agus tá sé tábhachtach go mbeidh comhtháthú 
idir Plean Teanga LPT Thoraí agus polasaithe an dá scoil ar an oileán agus go gcuirfear gach 
tacaíocht ar fáil, tríd an phlean teanga, do na spriocanna atá sa Scéim Aitheantais Scoileanna 
Gaeltachta. (An Chomhairle um Oideachas Gaeltachta & Gaelscolaíochta, 2017) 

2. Coiste Pleanála Teanga Oileán Thoraí 
 

2.1 An Cheanneagraíocht 

Roghnaíodh Comharchumann Thoraí CTR mar cheanneagraíocht i Limistéar Pleanála Teanga 
Thoraí i mí Aibreáin 2016. Ina dhiaidh sin, bhunaigh an comharchumann Coiste Stiúrtha Pleanála 
Teanga Oileán Thoraí chun an próiseas pleanála teanga a stiúradh agus plean teanga don 
limistéar a chur i gceann a chéile. 

 
2.2 Coiste Pleanála Teanga Oileán Thoraí 

Is é fís an choiste ná an Gaeilge a bhuanú agus a láidriú mar theanga phobail ar oileán Thoraí. 

Tuigeann an coiste trí staideár a dhéanamh ar fhigúirí a fuarthas ón Phríomh-Oifig Staidrimh faoi 
dhaonáireamh a rinneadh sa bhliain 2016 go bhfuil an Ghaeilge an-láidir ar an oileán, le cumas 
teanga ag 87.7% den daonra. Tá ranganna Gaeilge á gcur ar fáil chun freastal ar oileánaigh nach 
bhfuil Gaeilge líofa acu. Léirigh an taighde a rinneadh mar pháirt ŘΩullmhúchán an phlean seo an 
scéal céanna .i., go bhfuil an Ghaeilge an-láidir i dToraigh, ach go bhfuil gá le hobair a dhéanamh 
chun an teanga a dhéanamh níos ábhartha do shaol aos óg an oileáin.    

 
Tá naonúr ar an choiste a dhéanann ionadaíocht ar shon an phobail agus ar shon eagraíochtaí 
pobail ar an oileán. 
 
Is é Colm Joe Mac Ruairí cathaoirleach an choiste. Is oileánach ó dhúchais é Colm agus is 
tuismitheoir é atá ag tógáil páistí óga le Gaeilge. Tá blianta fada caite aige ag plé le cúrsaí cultúrtha 
ar an oileán idir cheol, amhránaíocht agus drámaíocht. 
 
Is é Pól Ó Mongáin rúnaí an choiste agus tá sciar mhór dá shaol oibre caite ag Pól ar oileán Thoraí. 
Chaith sé tréimhse mar bhainisteoir ar Chomharchumann Thoraí CTR agus tá sé anois ina 
mhúinteoir i gColáiste Phobail Cholmcille. 
 
Is í Marjorie Uí Chearbhaill cisteoir an choiste. Tá sí ag feidhmiú mar bhainisteoir ar 
Chomharchumann Thoraí CTR. Tá a clann á tógáil le Gaeilge aici ar an oileán. 

Is tuismitheoir í Donna Nic Laifeartaigh atá ag tógáil a clann le Gaeilge agus a fheidhmíonn mar 
Rúnaí Oifige I gColáiste Phobail Cholmcille. Oibríonn sí go deonach ar go leor coistí ar an oileán 
agus is í ionadaí na dtuismitheoirí ar Choiste Pleanála Teanga Oileán Thoraí. 
 
Bhí Máire Clár Ní Mhathúna mar phríomhoide ar Choláiste Phobail Cholmcille agus ina ball de 
Choiste Pleanála Teanga Oileán Thoraí le linn tréimhse ullmhúcháin an phlean seo. Is gníomhaire 
teanga í Máire a chaith tréimhse fada ag fheidhmiú go díograiseach ar mhaithe le cur chun cinn 
na Gaeilge sa mheánscoil agus sa phobal.  

Feidhmíonn Anna Ní Bhaoill mar phríomhoide ar Scoil Naomh Colmcille agus tá sí ag tógáil a 
clann le Gaeilge ar an oileán. Is í Anna ionadaí na bunscoile ar an choiste pleanála teanga. 

Is úinéir gnó áitiúil é Daniel Ó Cuileann agus tá na blianta caite aige ag gníomhú ar choistí pobail 
deonacha ar an oileán agus tá sé mar Rúnaí ar Chomharchumann Thoraí faoi láthair. Is ionadaí 
lucht gnó an oileáin é ar an choiste pleanála teanga. 

Is as Contae Shligigh ó dhúchas do Patrick Queenan ach atá ina chónaí le blianta i dToraigh agus 
atá ag tógáil a chlann le Gaeilge. 

Is as an Fhrainc ó dhúchas do Saskia Nic Ruairí, tá Gaeilge á fhoghlaim aici agus tá a clann á tógáil 
le Gaeilge aici féin agus ag a fear céile.  

3. Limistéar Pleanála Teanga Thoraí 

3.1 Suíomh an oileáin 

Tá Toraigh suite cúig chiliméadar déag i bhfarraige amach ó chósta iarthuaisceart Chontae Dhún 
na nGall. Tá an t-oileán cúig chiliméadar ar fhad agus ciliméadar amháin ar leithead. Cruthaíonn 
suíomh an oileáin deacrachtaí praiticiúla do na hoileánaigh ach chinntigh an t-aonrú seo go bhfuil 
Toraigh ar cheann de na ceantracha Gaeltachta a bhfuil an cumas labhartha Gaeilge is láidre sa 
tír ann. 

 
3.2 Ceangal leis an Tír Mhór 
 
Tá Toraigh ceangailte leis an tír mhór trí shraith seirbhísí farantóireachta a thugann paisinéirí agus 
lastais chun an oileáin agus a thuƎŀƴƴ ŘŜƛǎ ŘΩoileánaigh a ngnó laethúil a dhéanamh ar thír mhór. 
Lena chois sin, cuirtear seirbhís ingearáin do phaisinéirí ar fáil i gcaitheamh an gheimhridh. 
 
 
3.3 Seirbhísí ar an oileán 
 
Tá cónaí ar an phobal ar thrí bhaile ar an oileán .i. An Baile Thoir, An Baile Úr agus An Baile Thiar. 
Tá tromlach na seirbhísí lonnaithe ar an Bhaile Thiar. Cé go bhfuil cé ar an dá thaobh den oileán 
tagann mórchuid na mbád i dtír ar an Bhaile Thiar ó osclaíodh an ché úr ansin in 2001. I measc na 
seirbhísí eile a chuirtear ar fáil don phobal tá:  
 

¶ na scoileanna  

¶ an naíonra 

¶ ionad sláinte 

¶ siopa  

¶ oifig an phoist  

¶ óstán  

¶ tithe lóistín  

¶ An Séipéal  

¶ Ionad Pobail 

¶ clós súgartha  

¶ An Comharchumann  

¶ An Club 

¶ Láthair tuirlingte don ingearán 

¶ Ionad Seirbhísí Teanga 

Toraigh 

3.4 Daonra 

Bhí 119 duine ina gcónaí i dToraigh ar oíche an Daonáirimh in 2016 ach de réir taighde atá déanta 
ag an Choiste Pleanála Teanga don phlean seo meastar go bhfuil 140 ina gcónaí ar an oileán anois. 

Tagann ardú ar an daonra le linn míonna an tsamhraidh nuair a thagann daoine a bhfuil ceangal 
acu leis an oileán ar ais chun cónaí séasúrach a dhéanamh ann. 

Lǎ Ş ǎŜƻ ŀ ƭŜŀƴŀǎ ƳŀǊ ŀ ŘΩŀǘƘǊŀƛƎƘ ŀƴ Řaonra ar an oileán ó 1961 ar aghaidh. 

Bliain Daonra 

1961 264 

1971 273 

1981 208 

1986 136 

1991 119 

1996 169 

2002 133 

2006 142 

2011 144 

2016 119 

2019 140  
Bunaithe ar thaighde a rinne an Coiste Pleanála 
Teanga 

Foinse ς An Phríomh-Oifig Staidrimh 

De bharr an easpa infheistíochta Stáit a rinneadh i mbunsheirbhísí riachtanacha an oileáin ó na 
seachtóidí go lár na nóchaidí tháinig titim suntasach ar dhaonra an oileáin le linn na tréimhse sin. 
Bhí tionchar ollmhór ag an easpa infheistíochta seo ar shaol an oileáin agus ní thig deighilt a 
dhéanamh idir an daonra agus staid forbartha an oileáin. Tharla an t-ardú ar an daonra ag tús na 
nóchaidí mar gheall ar feabhas a tháinig ar an tseirbhís farantóireachta chuig an oileán agus meon 
dearfach i measc an phobail go raibh todhchaí gheal in ann dóibh. 

Léiríonn torthaí an daonáirimh go bhfuil fás ag teacht ar an daonra arís agus céatadán ard díobh 
sna haoisghrúpaí is óige. 

 

Aoisghrúpa % den daonra 

0 ς 4 8.4% 

5 ς 12 10.1% 

13 ς 17 3.4% 

18 ς 24 2.5% 

25 ς 44 34.5% 

45 ς 64 24.4% 

65+ 16.8% 

Foinse ς An Phríomh-Oifig Staidrimh 

Tá ceangal díreach idir inmharthanacht aon phobal oileáin agus cúinsí forbartha, deiseanna 
fostaíochta agus seirbhísí farantóireachta ach go háirithe. Bíonn ar an aos óg taisteal chuig an tír 
mór mar gheall ar easpa fostaíochta agus i gcuid mhór cásanna ní fhilleann siad ar an bhaile. Ní 
cás é seo atá sonrach do Thoraigh amháin ach caithfear é a choinneáil ar intinn agus an plean seo 
á ullmhú. 

 

3.5 Staid na Gaeilge sa Limistéar 

Sa tábla thíos léiríonn ǘŀƛƎƘŘŜ ŀ ŘΩŜŀƎǊŀƛƎƘ ŀƴ {ŜŀƴŀŘƽƛǊ tłŘǊŀƛƎ j /ŞƛŘƛƎƘ ǎŀ ōƘƭƛŀƛƴ нлму a bhí 
bunaithe ar Dhaonáireamh 2016, léargas ar dhaonra iomlán na Gaeltachta. 

Daonra na Gaeltachta 99,617 

Daonra Ghaeltacht Thír 
Chonaill 

23,346 

Daonra Thoraí 119 

Foinse ς An Phríomh-Oifig Staidrimh 

Is ionann daonra Thoraí agus 0.1% de phobal iomlán na Gaeltachta. Tá Toraigh ar cheann de na 
ceantracha Gaeltachta is láidre sa tír ó thaobh cumais agus úsáid na Gaeilge ar bhonn laethúil. Tá 
cumas ƭŀōƘŀǊǘƘŀ DŀŜƛƭƎŜ ŀƎ флΦм҈ ŘŜƴ ŘŀƻƴǊŀ ƻǎ Ŏƛƻƴƴ ǘǊƝ ōƭƛŀƴŀ ŘΩŀƻƛǎ ŀƎǳǎ ƛǎ Ş ǎŜƻ ŀƴ Ǌłǘŀ ƛǎ 
airde in aon limistéar pleanála teanga (Ó Céidigh, 2019). 

Labhraíonn 75.8҈ ŘŜƴ ŘŀƻƴǊŀ ƻǎ Ŏƛƻƴƴ ǘǊƝ ōƭƛŀƴŀ ŘΩŀƻƛǎ DŀŜƛƭƎŜ Ǝƻ ƭŀŜǘƘǵƛƭ ǘŀƻōƘ ŀƳǳƛƎƘ den 

chóras oideachais agus is é seo ceann de na rátaí is airde sa tír. Tacaíonn an taighde pobail a 
rinneadh mar pháirt den phróiseas seo le figiúirí an daonáirimh ina léirítear gur cainteoirí laethúla 
Gaeilge iad 83.6% de phobal Thoraí.   
 
De réir an phlean atá ullmhaithe ag Scoil Naomh Colmcille faoin Scéim Aitheantais Scoileanna 
Gaeltachta is cainteoirí dúchais Gaeilge iad naonúr den dá dhalta dhéag atá ag freastal ar an scoil. 
Is Béarla agus teangacha eile a gcéad teanga labhartha ag a chuid eile de dhaltaí na bunscoile. 
 
3.6 Cúrsaí Oideachais 
 
Tá luathoideachas chomh maith le hoideachas bunscoile agus meánscoile le fáil go hiomlán trí 
mheán na Gaeilge i dToraigh. Tá tuiscint láidir ag an dá scoil ar shaibhreas teanga agus cultúrtha 
an oileáin agus déantar gach uile iarracht áit lárnach a thabhairt don saibhreas seo i gcuraclam 
na scoile.    
 
Osclaíodh naíonra don chéad uair i dToraigh in 2016 agus tá sé lonnaithe in iar-oifig an 
Chomharchumainn ach tá sé beartaithe go mbeidh an naíonra ag bogadh go dtí ionad úr i 
bhFómhar 2019. Bhí cúigear páistí ag freastal ar an naíonra in 2019/20 agus tá cúigear ar an rolla 
don scoilbhliain 2020/2021. 
 
Is bunscoil dhá oide í Scoil Naomh Colmcille a raibh 15 dalta ar an rolla sa scoilbhliain 2019/20. 
Meastar go n-ardóidh an uimhir sin go dtí 18 dalta faoin bhliain 2022. Is é sprioc na scoile ná go 
gcuirfí an Ghaeilge chun cinn i measc phobal na scoile agus dá bhrí sin bíonn gach gníomhaíocht 
a chuirtear ar fáil sa scoil ar siúl trí mheán na Gaeilge.  
 
Bunaíodh Coláiste Phobail Cholmcille i 1999 chun freastal ar pháistí agus daoine fásta Thoraí. 
Sular oscail Coláiste Phobail Cholmcille bhí ar dhaoine óga an oileáin an baile a fhágáil agus 
aghaidh a thabhairt ar an tír mhór chun oideachas dara leibhéal a fháil. Cuirtear an réimse iomlán 
ŘΩłōƘŀǊ ŀǊ Ŧłƛƭ ǎŀ ǎŎƻƛƭ ǘǊƝ ƳƘŜłƴ ƴŀ DŀŜƛƭƎŜΦ Bhí seisear dalta ag freastal ar an scoilbhliain 
2019/20.  

 
3.7 Geilleagar 
 
Ionas gur féidir pobal inmharthanacht a chothú ar oileán mara tá géarghá le geilleagar áitiúil 
sláintiúil a chruthú. 
 
Tá roinnt deiseanna fostaíochta ar fáil i dToraigh trí sheirbhísí a bhfuil ionchur ag an Stát iontu - 
mar atá oideachas, sláinte agus seirbhísí farantóireachta. Le roinnt blianta anuas tá titim tagtha 
ar na slite beatha traidisiúnta ar nós na hiascaireachta agus na feirmeoireachta. 
 
De réir fhigiúirí a chuir Seirbhísí Farantóireachta an Oileáin ar fáil do Chomharchumann Thoraí 
CTR tháinig 10,666 turasóir ar cuairt go Toraigh in 2018.  Is ardú é seo ó 8,688 in 2017. Cé go 
bhfuil an séasúr turasóireachta an-ghairid agus ag brath go mór ar an aimsir, go fiú sa samhradh, 

is é tionscal na turasóireachta an ghné is tábhachtaí de gheilleagar an oileáin. Thosaigh 
bonneagar na turasóireachta ag forbairt ar an oileán ag tús na nóchaidí agus cuireann sé borradh 
ar an eacnamaíocht áitiúil trí dheiseanna a chuireann áiseanna agus seirbhísí turasóireachta ar 
nós bádaí farantóireachta, bádaí pléisiúrtha, An Club, An tÓstán, tithe lóistín agus an tIonad 
Ceardaíochta ar fáil. 
 
Tá cultúr Gaelach an oileáin ina chloch dhúshraith do thionscal na turasóireachta ó tháinig fás air 
le deich mbliana agus fiche anuas. Reáchtálann Oideas Gael cúrsa Saibhreas Gaeilge ar an oileán 
gach bliain. Tł ǎǘŀƛǊ ŦƘŀŘŀ ŘΩŦƘŞƛƭǘŜ ŀƎǳǎ ŘΩƛƳŜŀŎƘǘŀƝ ŞŀƎǎǵƭŀ ŀ ōƘŦǳƛƭ ŀ bhfréamhacha sáite go 
domhain i saibhreas cultúrtha an oileáin, ina measc, Féile Shoilse Thoraí agus An Fheis ar siúl ar 
an oileán.    
 
3.8 Tacaíochtaí  

3.8.1 Comharchumann Thoraí 
 
Cuireann Údarás na Gaeltachta deontas reáchtála agus seirbhísí tacaíochta ar fáil do 
Chomharchumann Thoraí CTR. Cuidíonn an deontas reáchtála leis an Chomharchumann a phlean 
oibre a chur chun cinn agus feidhmíonn an Comharchumann ar shon an phobail ina mbíonn sé ag 
stocaireacht le háiseanna agus seirbhísí níos fearr a lorg agus ag cur chun cinn tograí forbartha 
pobail.    
 
Bunaíodh Comharchumann Thoraí CTR i 1971.  Is é príomhchuspóir an chomharchumainn ná saol 
eacnamaíoch, cultúrtha agus sóisialta phobal an oileáin a fhorbairt agus a chothú.   

I measc na hoibre atá idir lámha ag an Chomharchumann faoi láthair tá:  

Á Seirbhís riaracháin & chomhairleach do phobal Thoraí  

Á Bainistíocht Ionad Pobail Cholmcille  

Á Bainistíocht Ionad Bhalor & leithris phoiblí  

Á Riarachán an Ionaid Lae 

Á Mar Cheanneagraíocht do Limistéar Pleanála Teanga Thoraí  

Á Riarachán ar oifig an Chomharchumainn  

Á Riarachán ar sheirbhís an héileacaptair  

Á Bainistiú ar an Scéim Fostaíochta Pobail  

Á Bainistiú ar an Scéim Shóisialta Tuaithe  

Á Riarachán ar scéim an uisce  

Á Aimsiú treoirleabhair, bróisiúr agus suíomh idirlín  

Á Bainistiú ar an tseirbhís níocháin  

Á Ag eagrú cúrsaí traenála 

Á Ag eagrú campaí samhraidh do pháistí  

Á Bainistiú ar an tseirbhís lastais  

Á Seirbhís ardaitheora a chur ar fáil  

Á Plé le heagrais stáit ar bhonn laethúil  

Á Córas Bruscair & Athchúrsála a fhorbairt  

Á Ina bhall de Choiste FLAG (Bord Iascaigh Mara) 

Á Ina bhall de bhord LEADER 

Á Ina bhall de bhord Chomhar na nOileán  

Á Eolas do thurasóirí  

Á Urraíocht ar imeachtaí áitiúla  

Á Ag bainistiú Naíonra Thoraí i gcomhar le Comhar Naíonraí na Gaeltachta  

Á Ag bainistiú Club Óige Thoraí.   

 
3.8.2 Cúrsaí don Óige 

 
Bunaíodh Club Óige Thoraí in 2017 le freastal ar pháistí suas go dǘƝ мт Ƴōƭƛŀƴŀ ŘΩŀƻƛǎΦ ¢ł ŀƎ Şirí 
go maith leis an aoisghrúpa is óige ach tá gá le hathbhreithniú a dhéanamh chun freastal níos 
fearr a dhéanamh ar na déagóirí. 
 
Bhí campa samhraidh ar siúl ag Muintearas Teo. in 2019 don tríú bliain as a chéile. Ar nós an chlub 
óige de, oibríonn an campa samhraidh go maith do na páistí is óige ach tá gá le hidirghabháil 
bhreise chun rannpháirtíocht déagóirí a spreagadh. 

4. Léargas ar Ullmhú an Phlean Teanga 

Tús an Phróisis 

Fógraíodh LPT Thoraí ar an 20 Feabhra 20мрΦ ¢ŀǊ Şƛǎ ǎŜƛǎƛǵƴ Ŝƻƭŀƛǎ ŀ ŘΩŜŀƎǊŀƛƎƘ ¨ŘŀǊłǎ ƴŀ 
Gaeltachta ar an oileán in earrach 2015 rinne an comharchumann iarratas chuig Údarás na 
Gaeltachta le bheith roghnaithe mar cheanneagraíocht don LPT. Glacadh le hiarratas an 
chomharchumainn agus roghnaíodh é mar cheanneagraíocht don LPT i mí Aibreáin 2016. 
Bhunaigh an comharchumann an Coiste Stiúrtha Pleanála Teanga i bhfómhar 2016 agus tá an 
bhallraíocht bunaithe ar na Treoirlínte Pleanála Teanga (2016) atá foilsithe ag an Roinn 
Cultúir, Oidhreachta agus Gaeltachta i gcomhar le hÚdarás na Gaeltachta agus Foras na 
Gaeilge. 

Brandáil 

Reáchtáil Coiste Stiúrtha Pleanála Teanga Oileán Thoraí comórtas deartha lógó ar an oileán i 
mí na Samhna 2017.  Ba í an aidhm a bhí leis an chomórtas ná suim an phobail a spreagadh 
sa phróiseas pleanála teanga, go háirithe agus an tsuirbhéireacht ag dul ar aghaidh. Ag 
eascairt as an chomórtas roghnaíodh lógó a mbeadh Coiste Stiúrtha Pleanála Teanga Oileán 
Thoraí ábalta úsáid a bhaint as ar shuíomh idirlín agus ar stáiseanóireacht an choiste. Piocadh 
an lógó a dhear Seán Dónal Mac Ruairí, buaiteoir an chomórtais. 

 

 

 

Lógó an Bhuaiteora 

 

Céim an Taighde 

Is céimeanna riachtanacha iad an taighde príomhúil agus anailís chun tuiscint shoiléir a fháil ar 
staid reatha na Gaeilge sa LPT. Mar thoradh ar an taighde, bheadh léargas agus tuiscint mhaith 
ar fáil a chuirfeadh ar chumas an choiste measúnú a dhéanamh ar chleachtas agus ar 

chomhthéacsanna úsáide na Gaeilge, ar dhearctha agus mianta i leith na teanga agus ar an 
chlaonadh teanga i measc glúin faoi leith sa phobal.  
 
Chuige sin baineadh feidhm as an Cheistneoir Comónta do cheantar Gaeltachta Dhún na nGall a 
ŘΩǳƭƭƳƘŀƛƎƘ ¨ŘŀǊłǎ ƴŀ DŀŜƭǘŀŎƘǘŀ ƛ ƎŎƻƳƘŀǊ ƭŜ ŎŜŀƴƴŜŀƎǊŀƝƻŎƘǘŀƝ ŀƎǳǎ ōŀƛƭƭ ŎƻƛǎǘƝ ǇƭŜŀƴłƭŀ 
teanga i nDún na nGall. 
 
Socraíodh go mbeadh na ceistneoirí dírithe ar dhá spriocghrúpa. Bheadh an ceistneoir comónta 
ŘƝǊƛǘƘŜ ŀǊ ŘƘŀƻƛƴŜ ƻǎ Ŏƛƻƴƴ му Ƴōƭƛŀƴŀ ŘΩŀƻƛǎΣ agus bheadh an dara ceistneoir dírithe ar dhaoine 
óga faoi 18 mbliana sa chóras oideachais sa LPT. 
 
Cinneadh gur chóir go mbeidh deiǎ ǘǳƎǘƘŀ Řƻ ƎŀŎƘ ŘǳƛƴŜ ƻǎ Ŏƛƻƴƴ му Ƴōƭƛŀƴŀ ŘΩŀƻƛǎ ǎŀ ǇƘƻōŀƭ ŀƴ 
ceistneoir a líonadh. Cuireadh tús leis an suirbhéireacht pobail i mí na Nollag 2017. Chuaigh an 
dá thimire, Donna Nic Laifeartaigh agus Micheál Mac Fhionntaigh, ó dhoras go doras chun na 
ceistneoirí a scaipeadh agus chun cuidiú a thabhairt do na freagróirí iad a líonadh. Tugadh deis 
do dhaoine an ceistneoir a líonadh ar líne ar chóras SurveyMonkey nuair a theastaigh uathu é sin 
a dhéanamh, ag brath ar cheangal sásúil idirlín a bheith ar fáil. 
 
Socraíodh na ceisteanna seo a scaipeadh ar dhaltaí ó rang 4 sa bhunscoil go dtí an 5ú bliain sa 
mheánscoil. Líonadh na ceistneoirí ar fad i mí na Nollag 2017. Tá dhá scoil ar an oileán, Scoil 
Naomh Colmcille (scoil náisiúnta) agus Coláiste Pobail Cholmcille. Den 17 páiste a bhí ag freastal 
ar an scoil le linn scoilbhliain 2017/18, líon naonúr an ceistneoir. 
 
Rinne Hannah Ní Dhoimhín anailís ar na ceistneoirí agus tá torthaí an taighde leagtha amach 
thíos. 
 
Rinne an t-áisitheoir, Cathal Mac Suibhne, dhá chruinniú oscailte a thionól, áit ar aontaíodh sonraí 
na mbeart sa phlean seo leis an phobal.  Cruthaíodh na bearta chun príomhspriocanna an phlean 
a baint amach.  Tugadh cur i láthair ar achoimre an phlean don phobal agus thug siad a 
mbeannacht do mholtaí an phlean.  

5. Torthaí an Taighde - Anailís ar Cheistneoir an Phobail 
 
5.1 Sampláil agus Modheolaíochtaí  
  
Socraíodh ceistneoirí a scaipeadh ar gach uile dhuine atá ina chónaí i dToraigh agus atá os cionn 
му Ƴōƭƛŀƴŀ ŘΩŀƻƛǎΦ ¢ǳƎŀŘƘ ƴŀ ŎŜƛǎǘƴŜƻƛǊí ó dhoras go doras agus tugadh deis do na rannpháirtithe 
iad a líonadh ar pháipéar nó ar líne trí chóras SurveyMonkey. Líonadh na ceistneoirí ar fad i mí na 
Nollag 2017.  
 
De réir thorthaí Dhaonáireamh 2016, tá 119 duine ina gcónaí i dToraigh, agus tá 93 acu sin os 
Ŏƛƻƴƴ му Ƴōƭƛŀƴŀ ŘΩŀƻƛǎ ό!ƴ tƘǊƝƻƳƘ-Oifig Staidrimh, 2017). Fuarthas 85 freagra ar ais, rud a 
fhágann go raibh ráta freagartha 92.5% ar an cheistneoir seo. 

5.2 Eolas Ginearálta faoin Sampla  
 
Léirítear thíos áit chónaithe na rannpháirtithe: 

 

 Áit Chónaithe na Rannpháirtithe 

Tógadh 83.7% de na rannpháirtithe i gceantar Gaeltachta, agus a bhformhór acu sin i dToraigh. 
De na seisear rannpháirtithe a tógadh in áit ΨŜƛƭŜΩΣ ƛǎ ƛƴ !ƭōŀƛƴ ŀ ǘƽƎŀŘƘ ŎǵƛƎŜŀǊ ŀŎǳΦ 

 

Áit Dúchais na Rannpháirtithe 

Is mná iad 44.2% den sampla (38 duine) agus fir iad 54.7% (47 duine). Tugtar san fhigiúr thíos 
próifíl aoise an tsampla: 

 

Próifíl Aoise an tSampla 

 

Próifíl Aoise an tSampla 

 

 

5.3 Cúlra Teanga  
 
Tá/bhí tuismitheoir/caomhnóir amháin ar a laghad le hardchumas Gaeilge (Gaeilge ó dhúchas nó 
líofa) ag 81.5% de na rannpháirtithe, agus deir 65 rannpháirtí (75.5%) go bhfuil/go raibh Gaeilge 
ó dhúchas nó Gaeilge líofa ag a mbeirt tuismitheoirí/chaomhnóirí: 

Cumas Teanga na dTuismitheoirí/Caomhnóirí 

San fhigiúr thuas,  
A = Beirt tuismitheoirí/chaomhnóirí le Gaeilge ó dhúchas nó Gaeilge líofa  
B = Duine le Gaeilge ó dhúchas/líofa agus duine le Gaeilge mheasartha  
C = Duine le Gaeilge ó dhúchas/líofa agus duine le beagán Gaeilge nó gan Gaeilge ar bith  
D = Duine le Gaeilge mheasartha agus duine le beagán Gaeilge nó gan Gaeilge ar bith  
E = Beirt tuismitheoirí/chaomhnóirí le beagán Gaeilge nó gan Gaeilge ar bith  
 

Tuairiscíonn 71.0% de na rannpháirtithe (61 duine) gur Gaeilge amháin a bhíodh á labhairt sa 
bhaile agus iad ag fás aníos. Mar a bheifí ag súil leis, is daoine iad a bhfuil/a raibh Gaeilge ó 
dhúchas nó Gaeilge líofa ag a mbeirt tuismitheoirí/chaomhnóirí 58 duine de na 61 rannpháirtí 
sin, nó 95.1% acu. 

 

 

 

 

Teanga Bhaile na Rannpháirtithe agus iad ag fás aníos 

Mar a léirítear san fhigiúr thíos, tá comhghaol deimhneach idir aois na rannpháirtithe agus an 
méid daoine a bhfuil/a raibh Gaeilge ag a gcuid tuismitheoirí/caomhnóirí agus an méid daoine a 
deir gur Gaeilge amháin a labhraítí sa bhaile agus iad ag fás aníos: 

 

Cúlra Teanga de réir Aoisghrúpa 

 

5.4 Cumas Teanga 

Maidir lena gcumas teanga féin, deir níos mó ná trí cheathrú den sampla go bhfuil Gaeilge líofa 
acu: 

 

Cumas Gaeilge na Rannpháirtithe 

 

De na 66 duine a thuairiscíonn go bhfuil Gaeilge líofa acu, meastar gur cainteoirí dúchais Gaeilge 
62 duine nó 93.9% acu ar a laghad. 

Cé go ndeir 66 rannpháirtí go bhfuil Gaeilge líofa acu, ní deir ach 60 duine (69.8% den sampla) go 
bhfuil a gcumas labhartha Gaeilge an-mhaith: 

 

Scileanna Teanga 

 

Mar sin féin, léirítear sna torthaí seo go bhfuil ardchumas Gaeilge, idir labhairt agus tuiscint, ag 
pobal an oileáin, ach go bhfuil cumas, nó muinín, an-íseal ag an bpobal (18 mbliana +) ó thaobh 
léamh agus scríobh na Gaeilge de.  
 
Luíonn sé le réasún, mar sin, gurb iad léamh agus scríobh na Gaeilge na scileanna teanga ba mhó 
a mbeadh spéis ag an bpobal feabhas a chur orthu: 

 

Scileanna Teanga a Fheabhsú 

5.5 Cleachtas Teanga na Rannpháirtithe 

 

Deir formhór an tsampla (83.6%) gur cainteoirí laethúla Gaeilge iad: 

 

Minicíocht Labhairt na Gaeilge 

 

Mar sin féin, tuairiscíonn 46.4% de na rannpháirtithe go labhraíonn siad Béarla le duine a bhfuil 
a fhios acu Gaeilge a bheith ar a dtoil acu ar bhonn seachtainiúil nó níos minice: 

 

"Caidé chomh minic is a labhraíonn tú Béarla le duine a bhfuil a fhios agat Gaeilge a bheith ar a dtoil acu?" 

 

Is ábhar imní é gur daoine a bhfuil Gaeilge líofa nó mheasartha acu 13 dhuine de na 22 rannpháirtí 
a labhraíonn Béarla le Gaeilgeoirí ar bhonn laethúil.  

Nuair a cuireadh ceist ar na rannpháirtithe cén fáth a labhraíonn siad Béarla le daoine a bhfuil 
DŀŜƛƭƎŜ ŀŎǳΣ ŘΩŦƘǊŜŀƎŀƛǊ ŀƴ ǘǊƻƳƭŀŎƘ ƎǳǊ ΨŎƭŜŀŎƘǘŀŘƘΣ ŦŀƛǎŜŀƴ ƴƽ ƴƽǎ ŀǘł ŀƴƴΩ ƴƽ ƴŀŎƘ ƳōƝƻƴƴ 
muinín ag daoine eile Gaeilge a labhairt leo: 

 

 

"Cad chuige a labhraíonn tú Béarla le duine má tá Gaeilge ag an bheirt agaibh?" 

 

5.6 Cleachtas Teanga sa Phobal 

Cuireadh ceist ar na rannpháirtithe cé chomh minic agus a labhraíonn siad Gaeilge in áiteanna 
éagsúla sa phobal. Tá sé le tuiscint ón bhfigiúr thíos gurb í an Ghaeilge atá in uachtar fós mar 
theanga shóisialta san oiléan, le 70.9%, 61.6% agus 54.7% de rannpháirtithe ag tuairisciú go 
labhraíonn siad Gaeilge i gcónaí nó beagnach i gcónaí sa bhaile, sa chomharsanacht agus le cairde, 
faoi seach: 

 

Cleachtas Teanga sa Phobal 

Is sa chóras oideachais agus ar an láthair oibre is lú a labhraítear Gaeilge ach de bharr nár thug 
go leor rannpháirtithe freagra (41.9% agus 37.2% faoi seach), meastar gurb é sin mar atá de bharr 
nach mbíonn go leor daoine ag feidhmiú sna réimsí sin.  

Maidir le seirbhísí éagsúla ς idir shiopaí/gnóthaí agus sheirbhísí sóisialta, áitiúla, sláinte, eaglasta 
agus Stáit ς is mar chuid de sheirbhísí eaglasta agus i siopaí/gnóthaí is mó a úsáidtear an Ghaeilge: 

 

Cleachtas Teanga sa Phobal 

 

5.7 Dearcadh Teanga 

Iarradh ar na rannpháirtithe a gcuid tuairimí a léiriú i leith 11 cheann de ráitis maidir le cúrsaí 
teanga go ginearálta: 

 

Dearcadh i leith na Gaeilge 

Mar a léirítear san fhigiúr thuas, tá tacaíocht láidir ann i measc an phobail don Ghaeilge agus don 
phróiseas pleanála teanga, le fíorbheagán rannpháirtithe (idir 0.0% agus 7.0%) ag léiriú dearcadh 
diúltach i leith na gcúig ráiteas thuas.  

Baineann na cúig ráiteas eile níos mó le cleachtas teanga na rannpháirtithe féin. Arís, léirítear gur 
freagraí dearfacha ó thaobh na Gaeilge de atá ann den chuid is mó: 

 

Dearcadh i leith na Gaeilge 

 

5.8 Moltaí eile 

Ag deireadh an cheistneora iarradh ar na rannpháirtithe moltaí eile a bheadh acu don phlean 
teanga nó don Ghaeilge sa LPT a lua. Thug 24 duine, nó 27.9% den sampla, freagra bailí ar an 
gceist seo, agus déantar a gcuid freagraí a rangú de réir téama sa tábla thíos: 

 

 

 

5.9 Tátal 

Is léir ó thorthaí an taighde seo go bhfuil seasamh láidir ag an nGaeilge fós ar oileán Thoraí: 
tuairiscítear go bhfuil ardchumas Gaeilge ag tromlach an phobail agus go labhraíonn os cionn 
80.0% den phobal an Ghaeilge go laethúil. De réir an taighde seo, tá an Ghaeilge láidir fós mar 

theanga teaghlaigh agus mar theanga shóisialta chomh maith, agus tá tacaíocht ann don teanga 
sa phobal agus dearctha dearfacha ag an bpobal ina leith.  

Idir staid na Gaeilge sa phobal agus tréithe fisiciúla an LPT (i. gur oileán atá ann), tá 
féidearthachtaí móra i LPT Thoraí ó thaobh an phróisis pleanála teanga de agus deiseanna ann 
nach bhfuil in aon LPT eile dul chun cinn suntasach a bhaint amach ó thaobh na teanga de. 

6. Torthaí an Taighde - Anailís ar Cheistneoir na nDaoine Óga 
 
6.1 Sampláil agus Modheolaíochtaí 
Socraíodh na ceistneoirí seo a scaipeadh ar pháistí ó rang 4 sa bhunscoil go dtí an 5ú bliain sa 
mheánscoil. Líonadh na ceistneoirí ar fad i mí na Nollag 2017.  
 
As na 17 dalta a bhí ag freastal ar an scoil le linn scoilbhliain 2017/18, líon naonúr an ceistneoir. 
 

 6.2 Eolas Ginearálta faoin Sampla 

Is as Toraigh ó dhúchas do na rannpháirtithe uilig, agus tá an leathchuid acu ina gcónaí ar an 
Bhaile Thoir: 

 
 

 Áit Chónaithe na Rannpháirtithe 

 
Tá beirt rannpháirtithe ag freastal ar Scoil Naomh Colmcille agus seisear ag freastal ar Choláiste 
Phobail Cholmcille. Ar mhaithe le rúndacht, ní thugtar briseadh síos ar na rannpháirtithe de réir 
bliana. 

 6.3 Cúlra Teanga 

Deir leathchuid de na rannpháirtithe go bhfuil/go raibh Gaeilge líofa ag a mbeirt tuismitheoirí: 

 

Cumas Teanga na dTuismitheoirí/Caomhnóirí 

 

6.4 Cleachtas Teanga sa Bhaile 

In ainneoin go bhfuil Gaeilge líofa ag tuismitheoir/caomhnóir amháin ar a laghad i gcás seachtar 
rannpháirtithe as ochtar, ní thuairiscíonn ach ceathrar acu go bhfuil an Ghaeilge in uachtar mar 
theanga labhartha sa bhaile. Mar a bheifí ag súil leis, tá Gaeilge líofa ag an mbeirt 
tuismitheoirí/chaomhnóirí i gcás na rannpháirtithe a deir gur Gaeilge amháin a labhraítear sa 
bhaile.  
 

Tuairiscíonn seisear rannpháirtithe go labhraíonn a dtuismitheoirí/caomhnóirí Gaeilge le chéile i 
gcónaí nó go minic, ach ní thuairiscíonn ach triúr go labhraíonn siad féin Gaeilge lena 
dtuismitheoirí/caomhnóirí chomh minic céanna: 

 

Teanga Bhaile na Rannpháirtithe 

Cleachtas Teanga sa Teaghlach 

 

6.5 Cleachtas Teanga ar Scoil 

Mar a bheifí ag súil leis, tá cleachtas teanga beagáinín níos fabhraí i leith na Gaeilge i bhfeidhm 
sna scoileanna: 

 

 

6.6 Cleachtas Teanga sa Phobal 

Deir an chuid is mó de na rannpháirtithe gur labhair siad DŀŜƛƭƎŜ Ψŀƴƻƛǎ ƛǎ ŀǊƝǎΩ ƴƽ ƴƝƻǎ ƳƛƴƛŎŜ 
taobh amuigh den scoil le seachtain anuas: 

Minicíocht Labhairt na Gaeilge 

 

Mar a léirítear san fhigiúr thíos, is le comharsana, le lucht na siopaí agus le foirne 
caiféanna/bialann is mó a labhraíonn na daoine óga Gaeilge: 

 

Cleachtas Teanga sa Phobal 

 

Feictear san fhigiúr thíos go bhfuil dearcadh dearfach i leith na Gaeilge ag 
tuismitheoirí/caomhnóirí na rannpháirtithe agus go mbíonn cleachtas teanga na rannpháirtithe 
ag brath go mór ar nósanna teanga sa phobal: 

Cleachtas Teanga sa Phobal 

6.7 Caitheamh Aimsire 

Is iad campaí samhraidh, sacar agus ranganna ceoil na caithimh aimsire is mó a dhéantar i measc 
an tsampla, agus is ag ranganna ceoil is mó a labhraíonn na rannpháirtithe Gaeilge: 

 

Caitheamh Aimsire 

6.8 Cúrsaí Teicneolaíochta 

Mar a léirítear thíos, is beag Gaeilge a úsáideann óige an LPT agus iad ag plé leis an idirlíon/le 
teicneolaíocht: 

 

Cleachtas Teanga agus Cúrsaí Teicneolaíochta 

Chomh maith leis sin, ní thuairiscíonn ach duine amháin sa sampla go mbíonn sé/sí ag breáthú ar 
chláir teilifíse i nGaeilge go minic. 

 

6.9 Tearmainn Teanga 

Deir seisear den ochtar rannpháirtithe go bhfuil áit ar leith sa cheantar (seachas an scoil) a 
labhraíonn siad Gaeilge i gcónaí agus iad ann. Léirítear sa tábla thíos na háiteanna atá i gceist: 

 

Tearmainn Teanga 

6.10 Dearcadh Teanga  
Iarradh ar na rannpháirtithe a gcuid tuairimí a léiriú i leith 11 cheann de ráitis maidir le cúrsaí 
teanga: 

 

Dearcadh i leith na Gaeilge 

 


